
Xolmo’minov А.E., Vosiqov B.А., Shadmanova L.Sh., Yadgarova N.F.,   Otajonov Z.M., Nakiyeva 
G.M. 

Toshkent tibbiyot akademiyasi, O’zbekiston 
 

COVID-19 PANDEMIYASI MUAMMO VA OQIBATLARINING NEYROPSIXOLOGIK 
TEKSHIRUVI 

 
COVID-19 pandemiyasi davrida uning axoli ruhiy salomatligiga bevosita va bilvosita neyropsixiatrik 

oqibatlarini baholovchi tadqiqotlar yetarli emas. O’tkazilgan ushbu tadqiqotda talaba yoshlar orasida psixo-
emotsional zo’riqish darajasi yoritib berilgan. Reaktiv xavotirlanishlarning umumiy darajasi talabalar 
orasida  balandligi ko’rsatilgan. Mualliflar ommaviy axborot vositalari tomonidan turtki berilgan va ushlab 
turiladigan panik hissiyotlariga e'tibor berishdi. 

Tadqiqotning maqsadi: aholining eng yosh, ilg'or va aql-idrokli zvenosi –  talabalar misolida 
aholining psixo-emotsional holatini tahlil qilish. 

Tadqiqot materiallari va usullari: COVID-19 pandemiyasi bilan bog'liq anketa orqali anketalash va 
intervyulash, hamda Spilberger-Xanin testi yordamida shaxsiy va vaziyatga bog’liq xavotir darajasini 
o'rganish. Toshkent tibbiyot akademiyasining 21-25 yoshli 146 nafar talabalaridan intervyu olindi. 

Natijalar va munozaralar: COVID-19 haqida xabardorlik bo'yicha intervyu va so'rovnomalar 
talabalarning pandemiya haqida to'liq ma'lumotga ega ekanligini ko'rsatdi, ammo ular  foydalangan ijtimoiy 
tarmoqdagi ma’lumotlarning asosli daliliy manbaalari yo’q. Eng katta qiziqish hissiy tarkibiy qismga ega 
bo'lgan ma'lumotlargadir: o'lim, dori-darmon yetishmovchiligi, xodimlar, malakali tekshiruv va 
davolanishni o'z vaqtida olish imkoni yo'qligi haqidagi. Ushbu ma'lumotlar asosan o'z yaqinlari : ota-onalar, 
surunkali kasalliklarga chalingan bobo-buvilar uchun xavotirlanishga sabab bo’ladi. Kasallikdan 
sarosimaga tushganlar so’rovnomada ishtirok etganlarning 22,3 % ni tashkil qildi. Ularning bir qismi 
(33,4%) oilasida COVID-19  kasalligi bilan kasallanganlar borligini tan oldi. Niqobli rejimga 
ishtirokchilarning 86%i amal qilsa, ulardan faqat do'konlarda va transportda tibbiy niqoblar taqib 
yuradiganlari – 47,8 %ni, qolganlari uydan chiqqandan keyin tibbiy niqoblarini yechmaslikka harakat 
qilishadi. O'z-o'zini  izolyatsiya qilish rejimi juda qiyin (76,9%).  Ishtirokchilarda  jismoniy faollik 
kamayganligi (92,6%), do’stlar bilan aloqa kamayganligi(48,9%) ,ko'p vaqt internetda o’tgani (97,8%) 
qayd etildi. Talabalarning bir qismi (39,6 %) o'tkir respiratorli infektsiyani yengil shaklda, ehtimol COVID-
19ni laboratoriya tasdiqlashisiz, tibbiy muassasaga murojaat qilmasdan o'tkazganligini ta'kidladi(xolsizlik, 
qisqa muddatli isitma, qisqa yo'tal). Ko'pchilik masofaviy ta'lim olganligi sababli, bu kasallik o'quv 
jarayoniga deyarli  ta'sir ko'rsatmadi. 

Neyropsixiatrik  tadqiqotlar ruhiy zo’riqish tahlili shuni ko'rsatdiki, yuqori shaxsiy xavotirlanish 
talabalarining 28,3 % da, yuqori vaziyatli xavotirlanish esa 71,7%da aniqlangan. Vaziyat bilan bog’liq 
xavotir o'tkir yoki surunkali stress sababli va COVID-19 bilan bog’liq atrofidagi umumiy vaziyatga borib 
taqaladi. Stressli vaziyatlar, bir tomondan, dastlab immunitet tizimini faollashtiradi va boshqa tomondan, 
asta-sekin uni susaytirib tashlaydi, bu esa tanani infektsiyaga moyil qiladi. Posttravmatik stressli buzilishlar 
va klinik reaktiv depressiya o'rganilayotgan talabalar populyatsiyasida aniqlanmagan. 

Xulosa: Bevosita va bilvosita o’tkazilgan neyropsixiatrik tadqiqotlar ruhiy salomatlikka tasir qiluvchi 
omillar bilan ishlashda davolash choralarini takomillashtirish, psixiatrik yordamni rejalashtirish va 
profilaktik chora-tadbirlarni tashkillashtirishda keyingi epidemiologik vaziyatlarda kerakli yo’nalish 
tanlashda yordamchi bo’ladi. Bu vaziyatda ommaviy axborot vositalarining pala-partish aralashuviga 
tizimli yechim berishga e'tibor qaratish lozim, ular o'z xabarlarini aholining neyropsxik salomatligiga salbiy 
ta'sirini hisobga olmagan holda, har qanday yo’sinda yoritishga tayyor.  

